
Ujaqqat pinnersaasiassat  aalajangersimasut nunatsinni piiarneqarsimasut suliareqqaarlugit 

sileqqaarlugillu nunatsinniit anninneqartarnissaat piumasaqaatigineqalissagaluarpat 

pitsaaquti-gisinnaasai pitsanngequtigisinnaasaalu pillugit apeqquteqaat aallaavigalugu 

oqallisissiaq, 

(Inatsisartuni ilaasortaq Peter Olsen, Inuit Ataqatigiit) 

  

Siunnersuuteqartoq inatsisartuni ilaasortaq Peter Olsen, Inuit Ataqatigiit, qutsavigissavatsigit 

apeqquteqaat aallaavigalugu oqallinnissamik siunnersuuteqarninnut, imatullu Atassut-miit 

oqaaseqarfigissavarput. 

Siunnersuuteqartoq isumaqatigilluinnarpatsigit, aningaasarsiornikkut ineriartortitsiuarnissaq siu-

nertaralugu, sukkut tamatigut anguniartuartariaqaripput. Aap aatsitassanut inatsisiliorpugut, nunami 

pisuussutit uumaatsut suulluunniit aningaasarsiornikkut suliffissaqartitsiniarnikkullu iluaqutigisin-

naaqqullugit. 

Qangarsuaanilli siulitta ujaqqanik pinnersaasiassanik ukkusissanillu il il atorluaasooreerput, 

namminnerlu kusanartuliornermikkut aningaasarsiornermikkullu tapertarilluarlugit. Ilami ilaasa 

kusanartuliortarnermikkut inuussutissarsiutitut aallussimallugit. Tupigusuutigisarpara siulitta sumi 

ujaqqanik allanilluunniit peqarfeqarnera ilisimaarilluinnartarmassuk.  

Siunnersuuteqartup - ujaqqanik pinnersaasiassanik tunisassiorneq nunatsinni nutaajuneranik 

oqarnera –  eqquvinngilaq, inatsisiliornittali kingornagut, ujaqqanik pinnersaasiortarnermi  periar-

fissat  naleqqussaasariaqarnerpullu Atassut-miit siunnersuuteqartoq isumaqatigilluinnarparput. 

Atassut-miit oqaatigisareerparput, aatsitassarsiornerup pinnersaasiortarnerullu iluani anguniar-

tariaqaripput, aallartisarusuttut tamakkiinerusumik Nunatsinniit inereerlugit avammut tunisassior-

sinnaanerat pimoorunnerullugu anguniartariaqaripput.  

1990-kut qiteqqunnerata miss., Telep illuutigisimasaa isatiinnaqqunagu kommuunemi tiguarput, 

innuttatsinnut takornarialerinermut eqqumiitsuliornermullu aallutaqartunut siuariartortitserusuk-

katta. Naalakkersuisoqarfinni maluginiarneqarpugut, kinguneraalu eqqumiitsuliornermut ilinniar-

fittut nunatsinneersunik atorluarneqalermat. 

Inatsisartuni partiit ilaasa, nunani allaniik ilaarsiinnarnersuaq isorinillutik uparuartuisarput, taa-

maakkaluartoq Atassut-ip pingaarteqaa, nunatsinni nunalilu allaniit misilittakkat pitsaasut ilinniar-

figalugit atorluarneqartarnissaat.  



 
Siunnersuuteqartullumi Tanzaniami inatsisitigut aaqqissuussisimaneq innersuussutigimmagu, 

pitsaaqutit sanngeequtaasinnaasut ilanngullugit naleqqussaasoqarsinnaanera Atassut-miit periar-

fissat ilaattut ammaffigalugu misissuisoqarsinnaanera isumaqatigalugu oqaatigeriissavarput. 

Soorunami aallartisarnermi aporfissaqartoqarsinnaasarpoq, naleqqussagassalli eqqumaffigigaanni 

sullitagut pitsaasumik aqqutissiuutissavagut. Siunnersuuteqartup anguniagaa iluatsissappat, misi-

littagaqareersunik suleqateqarnikkut, selskab-i, suliffeqarfiilluunniit nammineq ingerlasut, Nunat-

sinni angerlarsimaffeqarnissaat piumasaqaataassasoq, aatsaat iluatsissasoq Atassut-miit qularuti-

ginngilarput. 

Nunatsinni ujarassiortitsisarnerput akissarsiartalerlugu pitsaasutut isigaarput. Inoqarporli piffiit 

ilaanni nassaarsimagaluarlutik nalunaaruteqarnissaminnut tunuarsimaartalersunik. Oqariartaa-

sinngornikuuvoq nalunaarutiginnikkunik, suliffeqarfik ingerlareersoq kisimi aningaasarsiornissaa 

iluaquserneqartussaanera osv osv. 

Taamatut Atassut-miit oqallisissiaq oqaaseqarfigaarput, siunnersuuteqartutuulli neriuutigaarput, 

kinguneqarluartumik inatsisartuni alloriarnermik suleriaqqinnissamillu pitsaasumik angusaqarfigil-

luarneqarumaartoq. 

 

Qujanaq.   


